
[bookmark: _GoBack]«Եվրասիական տնտեսական միության ապրանքային նշանների, սպասարկման նշանների և ապրանքների ծագման տեղանունների մասին» պայմանագրի վերաբերյալ ներկայացված առաջարկությունների և դիտողությունների 

	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	Պայմանագրում թեև առկա չեն Հայաստանի Հանրապետության օրենքին հակասող կամ նոր օրենքի ընդունում նախատեսող նորմեր, սակայն այն պարունակում է օրենքի փոփոխություն նախատեսող նորմեր:
Մասնավորապես, Պայմանագրի 3-րդ հոդվածով նախատեսվում է Միության ապրանքային նշանի նկատմամբ բացառիկ իրավունքը, 4-ից 19-րդ հոդվածներով սահմանված են Միության ապրանքային նշանների հայտերին ներկայացվող պահանջները, դրանում փոփոխություններ կատարելու, Միության ապրանքային նշանի հայտի փորձաքննության կարգը, Միության ապրանքային նշանների միասնական գրանցամատյանը, Միության ապրանքային նշանի իրավական պահպանության դադարեցումը և այլն: Հաշվի առնելով վերոգրյալը՝ Միության ապրանքային նշանի հետ կապված հարաբերությունները կարգավորող համապատասխան դրույթները պետք է ամրագրվեն «Ապրանքային նշանների մասին» ՀՀ օրենքում: 
Միաժամանակ հայտնում ենք, որ Պայմանագիրը ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի  1-ին և 5-րդ կետերի  և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 1-ին և 5-րդ կետերի դրույթների հիմքով:

	Ընդունվել է ի գիտություն:

	ՀՀ արտաքին գործերի նախարարություն
	«Եվրասիական տնտեսական միության ապրանքային նշանների, սպասարկման նշանների և ապրանքների ծագման տեղանունների մասին» պայմանագիրը ստորագրվել է 2020թ. փետրվարի 3-ին ք.Մոսկվայում:
Պայմանագրով կարգավորվում են Եվրասիական տնտեսական միության ապրանքային նշանների, սպասարկման նշանների և ապրանքների ծագման տեղանունների գրանցման, իրավական պահպանության և օգտագործման կապակցությամբ ծագող հարաբերությունները։ Միաժամանակ, Եվրասիական տնտեսական միության ապրանքային նշանի, սպասարկման նշանի և ապրանքի ծագման տեղանվան գրանցումը յուրաքանչյուր անդամ պետությունում ունի ապրանքային նշանի, սպասարկման նշանի և ապրանքի ծագման տեղանվան ազգային գրանցման ուժ։
Պայմանագրով սահմանվում է իրավատիրոջ բացառիկ իրավունքը անդամ պետությունների օրենսդրությանը համապատասխան օգտագործելու Միության ապրանքային նշանը և տնօրինելու այդ բացառիկ իրավունքը, ինչպես նաև այլ անձանց արգելելու նույնատիպ ապրանքների համար Միության ապրանքային նշանի կամ դրան շփոթելու աստիճան նման նիշի օգտագործումը:
Հաշվի առնելով վերոգրյալը՝ «Եվրասիական տնտեսական միության ապրանքային նշանների, սպասարկման նշանների և ապրանքների ծագման տեղանունների մասին» պայմանագրի վավերացումը կամ հաստատումը նպատակահարմար է:

	Ընդունվել է ի գիտություն:

	ՀՀ ֆինանսների նախարարություն
	«Եվրասիական տնտեսական միության ապրանքային նշանների, սպասարկման նշանների և ապրանքների ծագման տեղանունների մասին» պայմանագրում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցմանը կամ ծախսերի ավելացմանը հանգեցնող դրույթներ առկա չեն: 

	Ընդունվել է ի գիտություն:

	ՀՀ ՏԿԵՆ պետական գույքի կառավարման կոմիտե
	որ «Եվրասիական տնտեսական միության ապրանքային նշանների, սպասարկման նշանների և ապրանքների ծագման տեղանունների մասին» պայմանագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 

	Ընդունվել է ի գիտություն:




